	ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ 

ՄԱՐՏԻ 7-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

	1. Ընթացիկ իրավիճակը և իրավական ակտի ընդունման անհրաժեշտությունը

1. Արարատյան ջրավազանում ջրային ռեսուրսների անարդյունավետ օգտագործման հետևանքով  ստեղծվել է բարդ բնապահպանական իրավիճակ, ինչը պայմանավորված է նաև խորքային հորերի հորատումն իրականացնող սարքավորումների գործունեության նկատմամբ ոչ պատշաճ մակարդակի հսկողության իրականացմամբ:

     «Հայաստանի Հանրապետության կառավարության 2003 թվականի  մարտի 7-ի N 218-Ն որոշման մեջ փոփոխություն և լրացումներ կատարելու մասին»  Հայաստանի Հանրապետության կառավարության որոշման նախագծի մշակումը բխում է 2013 թվականի սեպտեմբերի 6-ի Հայաստանի Հանրապետության Նախագահի մոտ կայացած խորհրդակցության N ՀՆԱ-7 արձանագրությունից:

	2. Առաջարկվող կարգավորման բնույթը
      «Հայաստանի Հանրապետության կառավարության 2003 թվականի  մարտի 7-ի N 218-Ն որոշման մեջ փոփոխություն և լրացումներ կատարելու մասին»  ՀՀ կառավարության որոշման նախագծի ընդունումը կհանգեցնի խորքային հորերի հորատման աշխատանքներն իրականացնող մեքենաների /սարքավորումների/ գործունեության նկատմամբ վերահսկողության խստացմանը, ինչն էլ կնպաստի ապօրինի շահագործվող խորքային հորերի նկատմամբ հսկողության կիրառմանը: 

      Օրենսդրական պահանջը սահմանված է ՀՀ ջրային օրենսգրքի 32-րդ հոդվածի 2-րդ մասով, ինչը թույլ է տալիս օրենսգրքին չհակասող լրացուցիչ պայմանների ամրագրում ջրօգտագործման թույլտվությունում, որը հնարավորություն կտա ապահովել տվյալ գործունեության նկատմամբ պատշաճ վերահսկողություն, իսկ պատասխանատվության առումով` նշված պայմանը ջրօգտագործման թույլտվությունում ամրագրելուց այն կդառնա ջրօգտագործման թույլտվության պայմանի խախտում՝ իր հնարավոր հետևանքներով:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

      Նախագծի մշակումը կատարվել է ՀՀ բնապահպանության նախարարության աշխատակազմի ջրային ռեսուրսների կառավարման գործակալության կողմից: 

	4. Ակնկալվող արդյունքը
      «Հայաստանի Հանրապետության կառավարության 2003 թվականի  մարտի 7-ի N 218-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը կհանգեցնի խորքային հորերի հորատման աշխատանքներն իրականացնող մեքենաների /սարքավորումների/ գործունեության նկատմամբ վերահսկողության խստացմանը, ինչն էլ կնպաստի ապօրինի շահագործվող խորքային հորերի նկատմամբ հսկողական համակարգի ներդրմանը և կիրառմանը: 


ՏԵՂԵԿԱՆՔ 

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՄԱՐՏԻ 7-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2003 թվականի  մարտի 7-ի N 218-Ն որոշման մեջ փոփոխություն և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ անհրաժեշտ է կատարել փոփոխություն  Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշմամբ հաստատված <<Տրանսպորտային միջոցների պետական հաշվառման>> կարգի մեջ:
ՏԵՂԵԿԱՆՔ 
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՄԱՐՏԻ 7-Ի N 218-Ն ՈՐՈՇՄԱՆ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2003 թվականի  մարտի 7-ի N 218-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեում եկամուտների և ծախսերի ավելացում կամ նվազեցում չի նախատեսում:
